            Suvarma və su təminatı üçün su mənbələri
     Suvarma və su təminatı üçün istifadə olunan sulara aiddir: çay suları,eləcə də, göllərə,limanlara və süni gollərə daxil olan sular;  yer səthinə çıxan yeraltı sular; şəhər və sənaye mərkəzlərindən tullanan sular.

   Su mənbələri aşağıdakı tələblərə cavab verməlidir: suyun keyfiyyəti kənd təsərrüfatı bitkilərinin suvarılması və kommunal-məişət ehtiyaclarının su təminatı üçün yararlı olmalıdır; mənbə su təlabatını ödəməlidir; mənbə istehlak olunan yerdən mümkün qədər uzaqda olmamalıdır; yazşı olar ki, onun yerləşdiyi səviyyə suyun öz axımı üçün yetərli olsun:
   Su mənbəyuinin təbii rejimi il ərzində eyni olmur (suyun səviyyəsi, sərfi və həcmi artıb-azalır), odur ki, suvarma və su təminatı sistemlərinin öyrənilməsi zamanı  su mənbəyinin ümumi xüsusiyyətləri, illər ərzində suyun sərfi, səviyyəsi, bulanıqlığı və minerallaşması, eləcə də yerləşmə yüksəkliyi və topoqrafiyası aydınlaşır. Bütün bu məlumatlar su mənbəyinin suvara biləcəyi sahənin, suyun verilmə üsullarının və eyni zamanda sugötürən qurğunun konstruksiyasının müəyyən olunmasında mühüm rol oynayır.
    Su mənbəyuinin rejiminin nizamlanması suyun davamlı yığılmasından və onun suvarma və digər məqsədlər üçün istifadə olunmasından asılı olaraq, sutkalıq,

mövsümi və çoxillik olur.

    Su mənbəyuinin suvarma qabiliyyəti ondan götürülən su ilə suvarılan sahəni ifadə edir. Çay və su quyularının suvarma qabiliyyəti aşağıdakı formula ilə təyin olunur:

                           ω = Qη/q

ω—su mənbəyinin suvara biləcəyi sahə ha ;

η—sistemin faydalı iş əmsalı;
q—nizamlanmış hidromodul qrafikinin ordinat, l/san*ha;
Q—suvarma üçün götürülən sərf, l/san;
  Əgər, su mənbəyi göldürsə, onun suvarma qabiliyyəti belə təyin olunur:

                             ω = W/M

W —anbardakı suyun həcmi,  m3 ;

M—suvarma norması, m3/ha
